[image: image1.jpg]


Udruženje građana „TENDER“    
web:www.tender.ba
Vladike Platona 3 
e-mail: tender-bl@hotmail.com  
Banja Luka  
Kontakt osoba, tehnički sekretar:
Tel/fax. 051/218-442
Igor Vukajlović, dipl. ecc

Datum: 07.02.2011. godine
Saopštenje za javnost

Ugradnjom predloženih Amandmana Udruženja građana „Tender“ u novi Zakon o javnim nabavkama, budžetski korisnici i javna preduzeća uštedili bi godišnje oko 400 miliona KM

„Tender“ je na adresu Agencije za javne nabavke 25. januara 2011. godine uputio Amandmane na odredbe četrdeset članova predloženog Nacrta novog Zakona o javnim nabavkma, čijom bi se ugradnjom u novi Zakon nivo korupcije u javnim nabavkama, sa sadašnjih više od 600 miliona smanjilo na ispod 200 miliona. Ključna antikoruptivna rješenja koja predlaže „Tender“ odnose se na: adekvatniju primjenu kriterija; primjereniji način izbora provođenja javnih nabavki; obuhvatanje većeg broja prekršajnih radnji; i pooštravanje novčanih kaznenih mjera za prekršioce u ugovornim ortganima i ponuđačima, kao i podizanje nivoa odgovornosti i efikasnosti u radu ključnih institucija: Agencije za javne nabavke, Ureda/Kancelarije za razmatranje žalbi i Suda BiH.

Ignorisanjem i neprihvatanjem predloženih Amandmana korupcija u javnim nabavkma po procjeni „Tendera“ bi postala ne samo legalna, već bi se i dodatno povećala za više od 10%. Primjena takvog Zakona bi izgubila svaki smisao i svrhu jer bi se transparentnost i efikasnost još više smanjila, a zahvatanje javnih finansijskih sredstava od strane neodgovornih pojedinaca bilo bi još bezobzirnije.

Izbjegavanje Agencije za javne nabavke da, u protekla dva i po mjeseca provođenja javne rasprave, organizuje obećane „okrugle stolove“ u Mostaru, Sarajevu i Banjaluci i time omogući naučnim, stručnim i drugim relevantnim i zainteresovanim subjektima iznalaženje najadekvatnijih rješenja i mehanizama za uspješno otklanjanje i prevazilaženje slabosti normativne i institucionalne prirode u sadašnjem Zakonu koje omogućuju i doprinose korupciji, primoralo je Udruženje „Tender“ da to učini održavanjem današnjeg Okruglog stola. 
Osnovni cilj održavanja Okruglog stola, na temu: „Slabosti u normativnoj regulativi i institucionalnoj primjeni ZJN BiH koje pogoduju i doprinose korupciji u javnim nabavkama i prijedlozi za njihovo uspješno otklanjanje i prevazilaženje u odnosu na predložena rješenja u Nacrtu novog Zakona“, je razmjena mišljenja sadržanih u rješenjima predloženim u Amandmanima, kao i skretanje pažnje najodgovornijima u političkoj, izvršnoj i zakonodavnoj vlasti u državi ali i upoznavanje najšire javnosti o štetnom i neodrživom stanju korupcije u ovoj oblasti.
„Tender“ procjenjuje da će veoma teško ekonomsko stanje i neminovnost daljnjeg pada životnog standarda posebno ugroziti najsiromašnije kategorije društva, probuditi savjest i povećati socijalnu osjetljivost političkih subjekata za data predizborna obećanja o odlučnosti borbe protiv korupcije, te pozitivno uticati na donošenje novog antikoruptivnog Zakona. Na navedeno po mišljenju Udruženja takođe će dodatno pozitivno uticati zahtjevi pa i sve veći pritisci iz Evropske unije na najodgovornije za odlučnije pristupanje provođenju reformi i time brže utiranje puta ka evropskim integracijama.
Amandmane “Tendera” i predloženi Nacrt novog Zakona o javnim nabavkam možete pronaći na web stranici Udruženja (www.tender.ba).

